
მოსახლეობის  სოციალური უზრუნველყოფა

[bookmark: _GoBack]პროგრამა ითვალისწინებს ბორჯომის მუნიციპალიტეტის ტერიტორიაზე მუდმივად მცხოვრები  და განცხადებით მომართვამდე უწყვეტად არანაკლებ 1 (ერთი) წლის განმავლობაში  რეგისტრირებული მოსახლეობის  სხვადასხვა ფენებისათვის, სოციალური პირობების გაუმჯობესების მიზნით, გარკვეული შეღავათებითა  და სოციალური დახმარებებით უზრუნველყოფას, მორალურ და ფსიქოლოგიურ თანადგომას, ეკონომიური პირობების  გაუმჯობესებას.
                            18  წლამდე  ასაკის  ოთხი და მეტშვილიანი  ოჯახების  დახმარება.
ქვეპროგრამის ფარგლებში  18 წლამდე ასაკის ოთხი და მეტშვილიანი ოჯახების დახმარება გაიცემა 200 ლარის ოდენობით და  ყოველ მომდევნო შვილზე დამატებით 50  ლარით  იმ ოჯახებზე, რომლებიც რეგისტრირებული არიან "სოციალურად დაუცველი ოჯახების მონაცემთა ერთიან ბაზაში და მინიჭებული აქვთ სარეიტონგო ქულა 0-დან 160 000-მდე.  ხოლო  150 ლარის ოდენობით და  ყოველ მომდევნო შვილზე დამატებით 50  ლარით  დახმარება გაიცემა იმ ოჯახებზე, რომლებიც არ არიან რეგისტრირებული  "სოციალურად დაუცველი ოჯახების მონაცემთა ერთიან ბაზაში.  ასევე 150 ლარით ყოველთვიურად დაფინანსდებიან 18 წლამდე ასაკის ის სამშვილიანი ოჯახები, რომელთაც ერთ-ერთი შვილი ჰყავთ შშმ პირი.    
დახმარების მისაღებად  აუცილებელი მოთხოვნა:  მუდმივად მცხოვრები მრავალშვილიანი ოჯახების მშობლების რეგისტრაცია ბორჯომის მუნიციპალიტეტის ტერიტორიაზე .
დახმარების მისაღებად საჭირო დოკუმენტაცია: მშობლების პირადობის მოწმობის ასლები; ბავშვების დაბადების მოწმობის ასლი; ერთ-ერთი მშობლის ანგარიშის ნომერი ბანკიდან, შშმ პირის შემთხვევაში სტატუსის დამადასტურებელი  ფორმა; განცხადება; 

     ქვეპროგრამის მიზანი: დემოგრაფიული მდგომარეობის გაუმჯობესება, შობადობის მატერიალური წახალისების გზით. სოციალური და ფინანსური თანადგომა.
         მოსალოდნელი შედეგი:  დემოგრაფიული მდგომარეობის  გაუმჯობესება. გამოსწორდება პროგრამაში მონაწილე ოჯახში მცხოვრები  ბავშვების კვება, რაც დადებითად აისახება მათ ჯანმრთელობასა და ფსიქიკის მდგრადობაზე. გამოსწორდება აგრეთვე ბავშვებისა სწავლისა და განათლებისთვის საჭირო პირობები. 	
	

